[image: image1.png]IPOL

BALKAN POLICY INSTITUTE





                                                           


                                                                             Balkan Policy Institute


                                                                       Str, Qamil Hoxha 


                                                                                                  Nr.4/3, Prishtinë, Kosovo

                                                                                                        Tel / +381 (0)38 220 552

                                                                                                        Cell/+377 (0) 44 941 141

                                                                                                                +377 (0) 44 746 749
                                                                                                    www.policyinstitute.eu


12 Shkurt 2010, Prishtinë 
Më 12 Shkurt, Instituti Ballkanik i Politikave (IPOL) organizoi tryezën e parë të rrumbullakët në kuadër të projektit “Prokurimi publik, konkurrenca dhe mbrojtja e konsumatorit”, projekt ky i mbështetur nga Fondacioni SOROS.
Të pranishëm në këtë tryezë ishin: Seb Bytyçi (drejtor ekzekutiv i Institutit Ballkanik i Politikave, IPOL ), Medain Hashani (ekspert), Safet Hoxha (zyrtar ligjor i Agjencisë për Prokurim Publik, APP), Ilaz Duli (kryetar i Komisionit Rregullativ për Prokurim Publik), kurse zyrtarët e Organit Shqyrtues të Prokurimit, OSHP edhe pse kishin konfirmuar ardhjen nuk ishin të pranishëm. Përveç panelistëve ishin te pranishëm dhe zyrtarë nga Kuvendi i Kosovës, Agjencioni Kundër Korrupsionit, zyrtarë nga Zyra Ndërkombëtare Civile, pjesëtarë të shoqërisë civile në Kosovë dhe mediat.
Në këtë takim u diskutua për kornizën ligjore të Kosovës për prokurim. Hapjen e tryezës së rrumbullakët e bëri Z. Seb Bytyçi duke prezantuar projektin dhe qëllimin e kësaj tryeze. Z. Bytyçi bëri thirrje institucioneve të Kosovës të përfshihet shoqëria civile në procedurat e ndryshimit të ligjit për prokurim. Gjithashtu theksoi se pikërisht prokurimi publik ishte kritikuar në Raportin e Progresit për Kosovë të Bashkimit Evropian, duke theksuar se reformimi i kësaj sfere ka ndikim të madh në uljen e shkallës së korrupsionit në Kosovë.
Më pas fjalën e morën panelistët të cilët diskutuan në përgjithësi për kornizën ligjore për prokurim publik në Kosovë. Z. Ilaz Duli prezantoi strukturën e KRPP-së, kuadrot e këtij komisionit, departamentet dhe theksoi se përveç kritikave ky komision ka marrë edhe lëvdata sidomos për strukturën ligjore, por që prapë implementimi i këtyre ligjeve është pjesa më e kritikuar edhe më e vështirë. Gjithashtu theksoi edhe reformat që kanë filluar të bëhen gjithmonë duke u bazuar në kritikat që janë dhënë dhe përmirësimin e tyre në bashkëpunim me Komisionin Evropian që vazhdimisht ndihmon këtë organ me fondacione për projekte të ndryshme. Ai përmendi edhe sfidat e këtij komisioni, siç është struktura legjislative që duhet të ndahet në dy pjesë, monitorimi i mbikëqyrjes së një projekti pas nënshkrimit të tij, punësimi i njerëzve me përvojë që do të ndikonin shumë ne funksionimin e mirë të këtij organi.
Zyrtari i APP-së, Z. Safet Hoxha prezantoi strukturën e këtij agjensioni, aktivitetet dhe sfidat e këtij agjencioni. Njëra ndër problemet kryesore është mungesa e kuadrove, sepse stafi i këtij agjencioni numëron vetëm 15 anëtarë. Për sfidat tjera ishte në pajtim të plotë me kryetarin e KRPP-së.
Kurse në fund Z. Medain Hashani dha një analizë të plotë për gjendjen në Kosovë dhe arsyet kryesore përse Kosova u kritikua në Raportin e Progresit, ai  përmendi edhe strukturën ligjore dhe mangësitë e tyre për të treguar se si duhet të veprohet. Z. Hashani theksoi se në kuadër të e-qeverisjes është e paraparë të bëhet dhe e-prokurimi që do ta bëjë procesin më të lehtë për operatorët ekonomik dhe gjithashtu nuk do të këtë hapësira për devijime pasi që e gjithë procesi do të jetë transparent.
Fjalën e mori edhe Z. Kushtim Palushi, nga INPO, i cili vuri në pah problemet në nivel lokal, sidomos në përbërjen e stafit e cila është krejtësisht politike dhe aspak në bazë të meritokracisë, gjithashtu ka probleme me caktimin e përgjegjësisë në mes të komunës dhe zyrës kryesorë duke lënë kështu projektet mbesin pa monitorim fare. 

